
Verwantskappe van Roelf en Sarie en hul voorouers 
 

          Andries DU PREEZ e4 

(c. 1764 – c. 1819) 

x Sara Catharina OELOFSE d3 
(c. 1774 – 1854)  

 Andries Johannes VAN DER 
WALT c2 (1781 – 1855) 

x Anna Sophia VORSTER d11 
(1786 – 1848) 

 

            

            

            

                              

                              

Roelof Johannes DU PREEZ f7 
(1802 – 1875) 

xx Susanna Johanna SCHEE-
PERS f1 (1817 – c. 1853) 

 Martha Maria DU PREEZ f8 

(1804 – 1877) 

x Petrus LINDEQUE d1 

(c. 1802 – c. 1853/1858)  

 Andries Johannes VAN DER 
WALT d5 (1807 – 1880) 

x Susanna Lasya KRUGER e5 
(1808 – 1842)  

 

   

   

   

                              

                              

          Susara Catharina Johanna 
Magdalena LINDEQUE e7 

(1833 – 1902) 

x Daniel Jacobus STRYDOM 
f4 (1830 – 1912) 

 Andries Johannes VAN DER 
WALT e4 (1833 – 1904) 

x Martha Helena VAN DER 
WALT e5 (1838 – 1874) 

 

            

Gerhardus Stephanus 
Christoffel DU PREEZ g14 

(1852 – 1936) 

Cornelia Maria Jansen VAN 
VUUREN g6 

(1854 – 1933) 

   

   

            

                     

                     

 Johanna Jacoba STRYDOM g7 
(1866 – 1930) 

  Johannes Lodewikus VAN 
DER WALT f8 

(1866 – 1933) 

 

             

             

             

                               

                               

Roelof Johannes DU PREEZ h3 
(1877 – 1961) 

      Susara Catharina Johanna 
Magdalena VAN DER WALT 
g1 ( 1866 – 1949) 

      

            

            

            

               

Gerhardus 
Steph.  Christ. 
DU PREEZ i1 

x Gertruida 
Johanna  

VAN DER 
WESTHUIZEN 

 Johanna 
Jacoba  

DU PREEZ i2 

x Nicolaas 
Tjaart 

COETZEE 

 Johannes 
Lodewyk  

DU PREEZ i3 

x Martha 
Johanna  

VAN DER 
WALT 

 Rudolf 
Johannes  

DU PREEZ i4 

x Anna 
Adriana  

VAN ZIJL  

 Andries 
Johannes  

DU PREEZ i5 

x Elizabeth 
Catharina 

Maria KRUGER  

Hoofstuk 17 

Roelof Johannes du Preez (h3) 
 (1877 – 1961) 

 

 

 

 
In hierdie hoofstuk 

 

Roelf en Sarie 
 

Herinneringe aan Roelf en 
Sarie – bl. 434 
 

Gerhardus Stephanus 
Christoffel – bl. 438 
 

 
 

Roelf en Sarie du Preez Johanna Jacoba – bl. 442 
 

Johannes Lodewyk  – bl. 
448 

 

 

 

 

Rudolf Johannes – bl. 452 
 

Andries Johannes – bl. 456 
 

 

Oriëntasie 
 

Roelf du Preez (1877 – 1961) word 83 jaar oud. Hy was die derde kind en oudste seun van Gerhardus du Preez 
en Maria van Vuuren. Roelf het eers geboer. Hy was daarna skrynwerker en messelaar en het as messelaar by 
verskeie myne gewerk. 

 

Op 28-jarige ouderdom trou hy in 1906 met Sarie van der Walt, wat toe 20 jaar oud was. Sy is gebore in 1886 
en was 63 jaar oud toe sy in 1949 oorlede is. Hulle het vyf kinders en elf kleinkinders gehad. 

 

Roelf neem deel aan die Anglo-Boereoorlog as lid van die Heidelberg Kommando. Sarie was, saam met haar 
moeder, in die Howick konsentrasiekamp. 

Genealogiese Gegewens 
 

h3  DU PREEZ, Roelof Johannes: *10.12.1877
1
; ≈Pretoria GKSA 21.4.1878

2
; †Nigel Dist., Dunnottar 12.8.1961

3
; 

#Heidelberg Tvl. Nuwe Begraafplaas. 

 
x Heidelberg Tvl. 11.9.1906

4
: VAN DER WALT, Susara Catharina Johanna Magdalena: *Johannesburg Dist.

5
 

31.8.1886
6
; ≈Pretoria GK 20.11.1886

7
, †Heidelberg Tvl. 16.9.1949

8
, #Heidelberg Tvl. Nuwe Begraafplaas. Dogter 

van Johannes Lodewikus VAN DER WALT en Johanna Jacoba STRYDOM. 
 

Roelf en Sarie se jeug 
 

Roelf was die oudste seun in ŉ gesin van 11 kinders, 
waarvan vier vroeg oorlede is. Hy is vernoem na sy 
Oupa Roelof Johannes du Preez. 

 

Die meeste Voortrekkers was vasberade om weg te 
kom onder die Britse vlag uit om sodoende buite die 
Britse gesagsfeer te wees. Op 12 April 1877 word die 
Transvaal geannekseer deur die Britte en Roelf word 
onder die Engelse vlag gebore op 10 Desember 1877. 
Op 31 Mei 1961 word Suid-Afrika ŉ republiek los van 
die Britse bande, met ‘n eie staatshoof. So sterf Roelf 
op 12 Augustus 1961 in ŉ land wat nie onder die Britse  

gesag was nie. 

 

Daar is byna niks oor Roelf se kinder- en jeugjare 
bekend nie. Hy is moontlik ook op Misgund of op 
Wildealskraal, afhangende van waar sy ouers daardie 
tyd gewoon het, gebore. Roelf is gedoop in die 
Gereformeerde Kerk Pretoria op 21 April 1878. Die 
doopgetuies was Orsila Magdalena Johanna Jacoba du 
Preez en Roelof Johannes du Preez. 

 

Daar word in die familieregister van die Du Preezs
9
 

aangetoon dat Roelf in 1894 trou met die 16-jarige 
Johanna Margaretha (Magrietha) van der Walt en dat 
hy vir nagenoeg een jaar met haar getroud was. Daar 
is egter vasgestel dat dit ŉ foutiewe koppeling was en 
dat Roelf nie so ŉ huwelik gehad het nie

10
.  

 

Roelf trou met Sarie van der Walt in die Gereformeerde Kerk Heidelberg Tvl. op 11 September 1906. Hy was 28 
jaar oud en Sarie 20 jaar. Toe Sarie in 1949 sterf was hulle 43 jaar getroud. Vir die duur van hul huwelik was 
Heidelberg Tvl. hulle woonplek. 

 

Sarie was die oudste van ses kinders. Sy is op 30 Augustus 1886 in die Distrik Johannesburg gebore. Dit is 
waarskynlik dat haar ouers op ŉ gedeelte van die plaas Misgund gewoon het met haar geboorte.  Die gesin het 
hulle omstreeks 1890/91 te Heidelberg gevestig. 

 

Sarie se volle name was Susara Catharina Johanna Magdalena van der Walt. Sy is vernoem na haar ouma aan 
moederskant, Susara Catharina Johanna Magdalena Lindeque, wat getroud was met Daniel Jacobus Strydom 

 

Die Gereformeerde Kerk Pretoria 

Regs is die gebou wat in 1866 voltooi is en waarin 
beide Roelf  en Sarie moontlik gedoop is en links is 

die nuwere Paul Krugerkerk 

 

Sarie van der Walt 

van die plaas Misgund.  Behalwe vir die gegewens oor die konsentrasiekamp, is daar nie iets oor Sarie se 
kindertyd en jeug bekend nie. 

 

Die Anglo-Boereoorlog 
 
Roelf het saam met sy pa en sy broers Dawid en Fanie 
deelgeneem aan die Anglo-Boereoorlog (1899 – 1902) 
in die Heidelberg Kommando onder generaals Piet 
Viljoen en Spruyt. Hy het, onder andere, deelgeneem 
aan die gevegte te Spioenkop, Colenso en Dalmanutha. 
 
Volgens die oorlewering in die familie het hy dwarsdeur 
die oorlog geveg. Hoewel hy heelwat oor die oorlog aan 
sy kleinkinders vertel het, het hy nooit oor sy eie rol 
gespog nie. 
  
Ná die oorlog eis hy in 1903 skadevergoeding vir 
verliese tydens die oorlog. Sy eis dui aan dat hy op 
Wildealskraal vier perde, 3 osse, 182 skape, 10 sakke 
mielies en ŉ saal as gevolg van die oorlog verloor het. 
Drie van sy perde is egter op kommando verloor. Van sy 
eis van £254 word £102 uitbetaal.

11
  

 
Sarie was saam met haar ma en vyf broers en susters in 
die Howick konsentrasiekamp, waar hulle op 26 
Januarie 1901 aankom. Sy was toe aangedui as 14 jaar 
oud. Hulle is volgens Sarie in oop trokke per trein na 
Howick vervoer.

12
  

 

 

 
Voor: Roelf en Fanie. Agter: Dawid en Petrus 

(Identifikasie deur J L du Preez – i3) 
(Dis onbekend wanneer die foto geneem is, maar dit 
was moontlik ‘n hele ruk ná die Anglo-Boereoorlog.) 

          

 
Foto van die konsentrasiekamp by Howick

13

Daar was ŉ konsentrasiekamp op 
Heidelberg, maar blykbaar was die 
sogenaamde moeilikheidmakers na 
kampe in Natal gestuur.  

 
Sarie se pa kom op 22 Augustus 
1902 vanaf Peniche, Portugal en via 
Heidelberg by die kamp aan om sy 
gesin te kom haal. Op 20 Oktober 
1902 vertrek Sarie en haar pa na 
Heidelberg en op 24 Oktober 1902 
volg haar ma en die ander kinders.

15
 

 
Die konsentrasiekampe in Natal was 
van die kampe waar die 
omstandighede ietwat beter was as 
elders

16
. Daar was ook ŉ skool, 

maar of Sarie dit bygewoon het is 
nie bekend nie.  

 
Dit is nie bekend of Roelf en sy broers ook deel van die Regeringstroepe tydens die veldtog in Duitswes-Afrika 
of die Rebellie in 1914 was nie. Daar is ook nie ŉ aanduiding of hulle betrokke was by die optrede tydens die 
mynstaking in Johannesburg in 1922 nie. Volgens die foto hierbo lyk dit egter of hulle een of ander tyd weer 
betrokke was by militêre aktiwiteite. 
 

Beroep 
 

Roelf het eers geboer in die 
omgewing van Greylingstad. Net voor 
die Anglo-Boereoorlog boer hy op 
Wildealskraal. Sy eis om skade-
vergoeding na die oorlog gee ŉ 
aanduiding van sy besittings in 
daardie stadium. Hy het blykbaar 
saam met sy pa geboer op 
Wildealskraal en het nie ’n gedeelte 
van die plaas besit nie. Blykbaar het 
hulle as bywoners geboer. 
Wildealskraal was in die besit van 
neefs, die kinders van Roelf se oudste 
oom, Andries du Preez. 

 

Dit is nie bekend of Roelf later ook elders geboer het nie.  Ongeveer 1905 trek hy na Heidelberg. Daar het hy as 
skrynwerker en messelaar in die dorp gewerk. Hy het ook verder van die huis gewerk en, onder andere, 
weekliks met ŉ fiets gery om ŉ skooltjie op Sandspruit te bou. Hy was ook gemoeid met die bou van die 
Poskantoor te Standerton en die Houtpoort Verbeteringskool te Rensburgdorp. Hy het in ŉ stadium ook saam 
met sy skoonpa gewerk. 

 

Later het hy in die myne begin werk as messelaar. Hy het lank by die Sub-Nigel goudmyn gewerk. Hy het eers 
elke week na Nigel gegaan en daar oorgebly en later daagliks na Nigel gependel. In sy sewentigs het hy nog 
aanhou werk. Sy oë was toe al so swak dat hy nie die messellyn kon sien nie, maar dit moes voel. Volgens die 
redes vir sy sterfte op die sterftesertifikaat is dit heel waarskynlik dat Roelf ook ondergronds gewerk het. Later 
jare het hy bogronds gewerk. 

 
Die Waarnemende President, Schalk Burger, lees die vredes-

proklamasie by die Howick konsentrasiekamp op 5 Junie 1902.
14

 

 

Voorbeeld van Boere aan die veg
17

Kerk 
 

Beide Roelf en Sarie se ouers was lidmate van die 
Gereformeerde Kerk. Hulle het hulle kinders in die kerk 
gedoop en grootgemaak. Roelf en Sarie was vir die grootste 
deel van hulle lewens lidmate van die Gereformeerde Kerk 
Heidelberg Tvl. Roelf lê op 30 April 1898 en Sarie op 18 
Januarie 1902 belydenis van geloof af in die Gereformeerde 
Kerk Heidelberg.

19
 

 

Vir ŉ baie lang tyd was Roelf koster van die kerk. Sarie en 
die kinders het gehelp om die kerk skoon te maak en van 
die kinders het die orrel gepomp. (ŉ Elektriese pomp is ŉ 
latere toevoeging.) 

 

Politiek 
 

Roelf en Sarie het die Suid-Afrikaanse Party (SAP) wat later 
die Verenigde Party was, ondersteun. Die eerste leier van 
die SAP was genl. Louis Botha wat ook die eerste Eerste 
Minister van die Unie van Suid-Afrika was. Sy opvolger was 
genl. Jan Smuts. Louis Botha was Roelf se Kommandant-
Generaal en Jan Smuts se generaalskap kom ook uit die 

Anglo-Boereoorlog. Hulle was van die Transvaalse leiers in die ABO en direk daarna. Dit was vir Roelf en Sarie 
hulle leiers wat hulle ondersteun het. 

 

Toe daar in 1960 ŉ volkstemming  gehou is oor die vraag of Suid-Afrika weer ŉ republiek moet word, los van die 
Britse kroon, het sy kleinseun Roelf sy oupa gevra of hy vir die Republiek gaan stem. Oupa Roelf het gesê dat hy 
nie kan stem nie, want hy moes ná die Anglo-Boereoorlog ŉ eed van getrouheid teenoor die Britse kroon aflê, 
en aan die eed kan hy nie ontrou wees nie. 

 

Eiendom 
 

Roelf het gedeeltes van Erf 80, Heidelberg Tvl. in ŉ stadium 
bekom

20
 - ‘n groot erf met baie onderverdelings. In 1913 

koop Roelf ŉ gedeelte van die erf en hy verkoop dit in 1920 
aan sy swaer Andries. Op 26 Junie 1935 koop hy ŉ ander 
gedeelte van sy skoonsuster Klein en verkoop dit weer in 
1944. Hy koop ook ŉ gedeelte van die erf van sy swaer Danie 
in 1935 en verkoop dit in 1949 aan sy seun Dries. Roelf en 
Sarie woon eers op ŉ gedeelte van Erf 80 net noord van die 
Gereformeerde Kerk en agter Pretoriusstraat 2. Nadat hulle 
trek, gebruik hulle die erf vir die versorging en melk van hul 
koei. 

 
In 1916 bekom Roelf se swaer Andries Erf 51 te Heidelberg, 
Tvl. tussen Pretorius- en Maraisstraat. In 1922 verkoop 
Andries ’n gedeelte aan Roelf vir £50

21
. Op hierdie erf bou 

Roelf-hulle hul huis en daar woon hulle te Pretoriusstraat 5 
vir die res van hulle getroude lewe. ŉ Ander gedeelte van die erf word in dieselfde jaar (1922) verkoop aan 
Klaas Bonsma, wat vir al die jare wat Roelf nog op Heidelberg sou woon, hul buurman was. 

 

Die Gereformeerde Kerk Heidelberg Tvl. 
waaruit Roelf begrawe is.

18
 

 

Sketsplan (nie op skaal nie) van Roelf en 
Sarie se huis 

Hulle woning kan iets oordra van die wyse waarop hulle 
geleef het. Die huis het bestaan uit ŉ sitkamer, eetkamer, 
vier slaapkamers, kombuis en badkamer. Die kombuis 
was eers ŉ stoep en is toe toegebou en die eerste 
kombuis het toe die “donker slaapkamer” geword, want 
sy venster het uitgekyk op die kombuis. Die buitegeboue 
het bestaan uit ŉ garage en ŉ groot kamer vir die seuns – 
die “ramkamp”.  ŉ Buite-toilet is gebruik. 

 

In die sitkamer was daar ŉ klavier. Die huis was keurig 
gemeubileer. Sarie het op ŉ groot buffet in die eetkamer 
van haar waardevolle eetgerei uitgestal. 

 

Aan die noordekant van die huis was ŉ groot tuin. Dit is natgelei met leiwater. Daar was vrugtebome en 
groentebeddings. Aan daardie kant van die huis was daar ŉ druiweprieel met daaronder die koelkas waarin kos 
koel gehou is.  Net daar naby was daar ŉ groot appelkoosboom. Agter, tussen die huis en die buitegeboue, was 
daar ŉ tuin met struike. Daar was, onder andere, ŉ magnoliaboom. Agter die buitegeboue was die toilet en die 
kinders se duiwehokke. 

 

Teen en tussen die pilare van die stoep het ŉ wisteria gerank. Op ‘n keer het Roelf en sy seun Loot in die aand 
op die stoep gesit en gesels. Hulle het elkeen ŉ kakiebos wat hulle gekneus het, stadig heen en weer voor hulle 
gewaai. Dit was om die muskiete weg te hou.  Daar het hulle oor die bekende inwoners van Heidelberg een vir 
een gesels en het Roelf die nuus oor hulle aan Loot vertel. Daar is vertel van “ou Bonsma”, die Pretoriusse, die 
Viljoens, die Luitinghs en nog baie ander mense. 

 

Sarie was die een wat gesorg het vir die tuine, want Roelf het laat in die middag van Nigel af tuisgekom. Die 
kinders moes hul deel werk doen. Sarie het altyd baie hard gewerk in die huis en die tuin. 

 

Die gesin 
 

Roelf en Sarie het vyf kinders gehad. Die 
eerste drie kinders is gebore met tussenposes 
van twee jaar. Rol word agt jaar daarna gebore 
en Dries weer twee jaar na Rol. 

 Gert/Gerrie (1907), getroud met Gertie 
van der Westhuizen. 

 Hannetjie (1909), getroud met Nic 
Coetzee. 

 Loot (1911), getroud met Martie van der 
Walt. 

 Rol (1919), getroud met Annette van Zyl. 

 Dries (1921), getroud met Bettie Kruger. 

 

Die kinders het benewens die werk wat hulle 
in en om die huis moes doen, baie gehad om 
hulle besig te hou. In die kloof was die dam 
waar hulle geswem het. Daar was ook die 
rante van die Suikerbosrand wat ruim speelgeleenthede gebied het. Later het hulle aan sport deelgeneem soos 
rugby, tennis, atletiek, boks en swem. Hulle dokter was A G Visser, die digter wat bekendgestaan het as die 
sanger van die Suikerbosrand.  

 

Botterbakkie uit Sarie se eetgerei 

     

 

Roelf, Sarie en hul gesin 

Voor: Dries en Rol. Middel: Sarie en Roelf  

Agter: Hannetjie, Gert en Loot 

Die kinders het streng grootgeword en die roede is ingelê waar nodig. Loot het vertel dat wanneer hy en Gert  
gestraf moes word, hulle na die badkamer moes gaan. Gert het dan eerste aan die beurt gekom. Wanneer Loot 
se beurt aanbreek, het hy so hard gehuil dat daar maar na Gert teruggekeer is en hy nog ŉ paar rapse gekry 
het. Die harde huilery wou egter nie altyd werk nie. Daar was deurlopend honde wat deur die seuns versorg 
moes word. Die seuns het ook met duiwe geboer. 

 

  

Laer Volkskool Heidelberg Tvl.
22

 Hoër Volkskool Heidelberg Tvl.
23

 

 

Die kinders het skool bygewoon by die Laer Volkskool Heidelberg en die Hoër Volkskool. Vir die jongmanne was 
daar, benewens die meisies in die dorp, ook die verdere voordeel van die koshuise van die Heidelberg 
Onderwyskollege. 

 

Roelf was baie lief vir visvang. Hy het ook die uitsending van boksgevegte oor die radio gevolg met die oor naby 
die radio. Sy boksheld was Johnny “Artur” soos hy dit uitgespreek het  (Arthur). Hy het ook van tyd tot tyd as 
daar geld nodig was ŉ halfkroon op hondewedrenne verwed en het dikwels gewen. Die eerste motortjie van 
die gesin was ŉ Ford Ten. Later het hulle ŉ blou Plymouth (1939 model) gehad (Bloutjie). Na Sarie se dood het 
Gert Bloutjie geërf. Tydens Sarie se dood was Dries en Bettie nog in die huis.  Die ander kinders was toe al almal 
getroud en daar was reeds 7 kleinkinders. 

 

 

Huis van dr. AG Visser wat tans ŉ museum is. Hy was in 
ŉ stadium die Du Preezs se geneesheer. Hy was bekend 
as digter en genoem die Sanger van die Suikerbosrand Die eerste vier kinders: Gert, Loot, Hannetjie en Rol 

Die kinders het gereeld kom kuier en Roelf en Sarie het ook by die kinders gaan kuier. Rol was in ŉ stadium 
onderwyser en koshuisvader in Ermelo. In 1951 is daar in Ermelo oor die Kerstyd ŉ saamtrek van die familie 
gehou. Hulle het in die koshuis oorgeslaap.  

 

Sarie se ouers het skuins oorkant die straat van hulle af gewoon in Pretoriusstraat 2. Daar was deurlopende 
kontak met Sarie se ouers, broers en susters. Met die Du Preez-familie was daar baie minder kontak. Blykbaar 
het een van Roelf se broers by hom geld geleen en dit nie terugbetaal nie. Roelf en Sarie het egter kontak met 
Roelf se ouers gehou. 

 

Na Roelf en Sarie se dood het van die familie van tyd tot tyd byeengekom. Daar was die begrafnisse van 
skoonseun Nick, seuns en skoondogters. Dan was daar ook spesiale verjaardag-geleenthede. Die grootste 
saamtrek van familie het egter plaasgevind met die negentigste verjaardag van Hannetjie Coetzee in 
Pietersburg in 1999. Van Roelf-hulle se kinders was net Hannetjie toe oor en van die skoonkinders net Annette, 
die vrou van Rol.  

 

 Negentigste verjaardag van Johanna Jacoba Coetzee (gebore Du Preez) 
Gebore 18 Junie 1909. Foto: 19 Junie 1999 te Pietersburg. 

 

 

 

 

 Voor: Rina Kuun (Hannetjie), Hannetjie, Annette (Rol se vrou), Vonkie Dickinson 
(Hannetjie), Rudi du Preez (Dries). 

Tweede ry: Hanlie Nagel, Hanlie Kuun, Rudi du Preez (Gert), Marlene du Preez (Rudi),  
Ina van Dyk (Rol), Anna Marie Vahrmeijer (Loot), Roelf du Preez (Loot), Hantie du Toit 

(Dries), Charmaine du Preez (Rudi  - Dries). 
Derde ry: Ds. Cornel Nagel,  Venita de Kock, Marietjie van der Merwe (verskuil), Daleen 

van Vuuren (Rol), Marietjie du Preez, Nico Ligthelm, Lucia Dickinson, net voor haar 
Gertjan Vahrmeijer (Anna Marie - Loot), Ineke du Preez (Hannes – Loot), Flip du Toit 

(Hantie – Dries), net voor hom Roelof du Toit. 
Agterste ry: Dawie Kuun (langs venster), ds. Danie de Kock, dan ŉ gaping,  Annalie 

Ligthelm, Willem Dickinson (Vonkie – Hannetjie), Charles Dickinson,  Hannes du Preez 
(Loot), Tommie van Dyk (Ina – Rol) 

Sarie se dood en daarna 
 

Toe hulle oudste kleindogter Rina Coetzee op 2 Julie 1949 getroud is, kon Sarie nie die troue bywoon nie, 
omdat sy te swak was. Op 15 September 1949 het Roelf en Sarie hul testament saamgestel. Sarie is op 16 
September 1949 oorlede as gevolg van kanker. Sy was 63 jaar en 17 dae oud en is begrawe uit die eerste gebou 
van die Gereformeerde Kerk Heidelberg net oorkant hulle huis. Sy is begrawe in die nuwe begraafplaas net 
langs die konsentrasiekamp-begraafplaas. 

 

Volgens die testament erf Dries die huis onderworpe daaraan dat hy aan sy broers en suster elk £100 betaal. 
Dries onderneem dat Roelf ŉ kamer in die huis kosteloos kan bewoon. Roelf woon nou in die middelste 
slaapkamer wat op die stoep uitkyk. Daar het hy gewoon totdat Dries-hulle na Nigel trek waar hy saam met 
hulle woon in Mynhuis 23, Sub-Nigel. 

 

Soos reeds vertel, het Roelf nog tot diep in sy sewentigs aanhou werk. Hy het vir tydperke by sy kinders gekuier 
en dan weer teruggekeer na Dries-hulle. 

 

Roelf is, na ŉ siekbed, op 12 Augustus 1961 in die Dunnottar Hospitaal te Dunnottar, Nigel, oorlede. Hy is uit 
die Gereformeerde Kerk Heidelberg begrawe. Sy graf is langs dié van Sarie. 

 

Volgens sy sterftesertifikaat van 11.11.1961 sterf hy as gevolg van silikose (wat hy vir baie jare gehad het), 
longtering (wat hy vir ongeveer ŉ jaar gehad het) en “senile myocarditis” wat hy vir drie maande gehad het. 

Herinneringe van die kleinkinders aan 

Roelf en Sarie 

 

Rudi du Preez (seun van Gert) 
 

 

Rudi was baie siek toe hy gevra is om herinneringe neer te skryf en hy was 
reeds te swak. Hy is kort daarna oorlede. 

 

 

Rina Kuun (dogter van Hannetjie) 
 

 

“Ouma Sarie het baie klere gemaak. Sy het ook gebrei, gehekel en borduur. 
Sy was ŉ goeie kok en ŉ baie harde werker met dryfkrag. Sy het self die tuin 
omgespit en natgelei. Sy het ook ŉ hoenderboerderytjie gehad. 

 

“Wanneer Oupa in die middag van Nigel met die trein op die stasie aankom, 
moes Dries hom daar kom oplaai. Sommige tye het Dries se skofte dit 
onmoontlik gemaak om Oupa op te laai. Dan moes hy maar huis toe loop. 
Ek kan hom nou nog sien as hy die bultjie opkom met die sak op die rug – so 
moeg en krom”. 

 

 

Vonkie Dickinson (dogter van Hannetjie) 
 

“Wanneer ons van Joubertsvlei af in Heidelberg aankom het Ouma Sarie 
altyd so ŉ groot skottel vol klein vetkoekies gereed gehad vir ons. 

 

“Daar was op die stoep van die huis te Joubertsvlei ŉ parkiet in ’n hokkie. 
Oupa en ek het staan en kyk vir die voëltjie wat aanhoudend op en af 
spring. Ek sê toe ek wonder wat met die voël aangaan. Net daar hou die 
parkiet op spring en sit stil. Oupa sê toe: ‘Nou het jy hom ge-insolt’ 
(beledig). 

 

“Oupa het ŉ hele seremonie gehad met die voorbereiding van sy pyptwak. 
Daar was ŉ wastafeltjie in die badkamer en daar is die twak bewerk op ŉ 
koerantpapier. Die twee soorte twak is sorgvuldig gemeng en dan 
natgespat sodat dit kan sweet. Dan is dit weggepak in ŉ Koffiehuis blik.” 

     

 

Roelf in sy jeug (bo) en in 
sy ouderdom (onder) 

 

     

 

 

 

Sarie, Gertie en Martie  

Roelf du Preez (seun van Loot) 
 

“Van Ouma Sarie kan ek nie veel onthou nie, want sy is 
oorlede in my agste jaar.  Oupa Roelf het by ons gekuier 
tydens Desember 1958 – my matriekjaar. Oupa het toe op 
81 jaar weer ophou rook. Dit het bekend geword dat daar 
ŉ bepaalde nommer geskakel kan word om die 
matriekuitslae te kry. Pa Loot het dadelik begin skakel, 
maar die telefoon was vir baie lank beset. Oupa Roelf en 
ek het maar in die tuin rondgeloop en nie veel vir mekaar 
te sê gehad nie. Dit het tog gelyk of Oupa meer 
bekommerd as ek was. Na ŉ lang tyd en baie rondloop in 
die tuin het Oupa gesê dat geen mens dit kan hou nie. Hy 
is die huis in en het kort daarna met sy pyp uitgekom en 
dit opgesteek.  

 

“Ons het gesit en radio luister. Dit was die een of ander 
storie op Springbokradio. Oupa het so skuins van die radio 
af gesit en ek voor die radio. Skielik was daar ŉ hewige 
skietery in die storie. Oupa sê toe: ‘My kind sit tog 
eenkant toe. Netnou skiet hulle jou daar raak.’” 

 

Anna Marie Vahrmeijer (dogter van Loot) 
 

“Elke vakansie, wanneer Oupa kom kuier, het hy vir ons 
kinders elkeen ŉ halfkroon gegee (25 sent in huidige geld). 
Dit was destyds baie geld en ons kon ŉ groot 
verskeidenheid lekkers daarmee koop. 

 

“Oupa was ook maar alleen en ek onthou hoe het hy op 
die stoep van ons huis gesit en met hom self gesels het.” 

 

Hannes du Preez (Seun van Loot) 
 
“Dis weer skoolvakansie! Dit beteken “Oupa” kom kuier, 
met lekker droëperskes en  nuwe stories oor Jakkals en 
Wolf. Moontlik is daar ook stories oor die oorlog, maar 
hulle is maar skaars.” 
 

Daleen Jansen van Vuuren (dogter van 
Rol) 
 

“Oupa was baie lief vir visvang. Met oupa se kuiers al by 
die familie langs was hy by ons. My Pa het hom na die 
Douglas Dam geneem om vis te vang. Oupa het altyd sy 
hoed opgehad – ook as hy visvang. Hulle het by ŉ plek 
gestaan waar daar trappies so in die water afgaan. Oupa 
se voet het gegly en hy het in die water geval. Net sy hoed  

 

 

 

 

Roelf en Sarie en die seuns:  

Gert, Dries, Loot en Rol 

 

Roelf en Sarie en die skoondogters: Annette 
(met Daleen in haar arms), Bettie, Gertie en 

Martie. By Sarie staan Rudi (van Gert en Gertie) 
en by Martie, Roelf (van Loot en Martie) 

 

 

Saamtrek: Ermelo 1951: Die Roelof Johannesse 
Voor: Roelf (Loot), Rudie (Gert) 

Agter: Rol, Roelf met Roelof (Dries) in arms 

het bo-op die water gedryf. Terwyl ons nog so half verskrik staan 
kom oupa toe so met die trappies weer op geloop, vat sy hoed en 
sit dit op en gaan sit om verder vis te vang. Toe my pa hom wou 
huis toe vat, wou hy niks daarvan weet nie, want hy sal die kar 
natmors. Dit was ’n groot stryd om hom in die kar te kry.” 

 

Ina van Dyk (dogter van Rol) 
 

“Wat ek van Oupa Roelf kan onthou wat op my as kind ŉ groot 
indruk gemaak het was die SARIE pop wat Oupa vir my gekoop 
het toe ek nog baie klein was. Ek besit vandag nog daardie pop. 
Sover ek weet het hy vir elkeen van sy kleindogters ŉ pop 
gekoop. Ek onthou ook baie duidelik van die halfkroon wat ek en 
Daleen elke keer ontvang het as hy by ons gekuier het. Ek was 
BAIE lief vir my Oupa Roelf met sy sagte hart. As ŉ klein 
dogtertjie het hy ŉ groot indruk op my gemaak. Ek kan vandag 
nog onthou toe ons vanaf Pieterburg af gery het om vir oulaas vir 
Oupa te groet in die hospitaal. Hy is baie kort daarna oorlede.” 

 

Rudi du Preez (seun van Dries) 
 

“Oupa Roelf het fluks tuingemaak in Nigel. Hy het die knieskerms 
wat hulle as messelaars gebruik het aangesit as hy tuinmaak. 
Eendag het ek ŉ groot pak slae gekry toe ek met die tuinslang 
gespeel het en per ongeluk Oupa natgespuit het. 

 

“Oupa het so ŉ seilstoel gehad waarlangs daar ŉ bakkie sand was 
waarin hy sy pyp skoongemaak het. Die stoel was langs die radio 
en daar het hy gesit en luister. 

 

“In ons eetkamer het daar bo die tafel twee ligte gehang met glas 
lampskerms. Oupa het op die een kop van die tafel gesit en my 
Pa op die ander kop. Terwyl ons eet het die een lig losgekom en 
op Oupa se kop geval, gebreek en hom gesny.” 

 

Hantie du Toit (dogter van Dries) 
 

Hantie het nooit vir Ouma Sarie geken nie. Sy was nagenoeg ses 
jaar oud toe Oupa Roelf oorlede is en kan nie veel van hom 
onthou nie. 

 

 

 

 

 

 

   

 

Kleinkinders in die agterplaas:  

Rina en Vonkie (van Hannetjie), Roelf  
van Loot) en Rudi (van Gert) in Rina se 

arms 

 

Roelf by sy kleinkind Roelf (van Loot) 

Roelf en Sarie du Preez  

se kinders 

Gerhardus Stephanus Christoffel du 

Preez    (i1)                    (1907 – 1975) 

 

Oriëntasie 
 

Gerhardus Stephanus Christoffel du Preez (Gert of Gerrie)  is 
gebore op 25 Augustus 1907 en oorlede op 3.11.1975 op 68-
jarige ouderdom. 

 

Hy trou met Gertruida Johanna van der Westhuizen. Sy is gebore 
op 19 Oktober 1908 en is oorlede op 24 November 1990 op 82-
jarige ouderdom. 

 

Hulle het een kind gehad en op verskeie plekke in Transvaal 
gewoon. 

 

Daar is nie baie oor Gert en Gertie bekend nie. Hul enigste kind, 
Rudi, is oorlede voordat die meeste gegewens verkry kon word. 
Rudi het egter aan die skrywer ŉ Bybel van sy oupagrootjie G S C 
du Preez geskenk. 

 

Genealogiese gegewens 
 

i1 DU PREEZ, Gerhardus Stephanus Christoffel: *Heidelberg Tvl. 
25.8.1907

24
;   ≈Heidelberg Tvl. 13.10.1907

25
;  †Leslie 3. November 

1975
26

. #Eendracht. ID 070825 5033 00 1  

 

x Fochville
27

: VAN DER WESTHUIZEN, Gertruida Johanna: 
*19.10.1908;  †Sabie 24.11.1990. #Sabie. Dogter van Joseph 
(Jozef) VAN DER WESTHUIZEN en Martha Susanna NN. ID 081009 
0019 00 2. 

 

Lewensloop 
 

Gert was die eerste kind van Roelf en Sarie. Hy is op Heidelberg gebore en het daar grootgeword.  Hy is op 
Heidelberg Tvl. gedoop op 13 Oktober 1907. Die doopgetuies was sy oupa en ouma aan moederskant, 
Johannes Lodewyk van der Walt en Johanna Jacoba van der Walt (geb. Strydom). Hy is vernoem na sy oupa Du 
Preez. 

 

Gert du Preez 

 

Gertie van der Westhuizen 

Gert gaan skool in die Laer Volkskool Heidelberg en die Hoër Volkskool 
en het St. 7 (Graad 9) voltooi

28
. Hy lê op 12 April 1925 belydenis van 

geloof af in die Gereformeerde Kerk Heidelberg.
29

 

 

Gertie was van Fochville afkomstig en is waarskynlik in die distrik 
Fochville gebore. Haar pa was ŉ messelaar wat erwe 937 in 
Bosmanstraat en 1024 in Pretoriusstraat, Fochville, besit het. Dit is 
moontlik dat Gert en Gertie mekaar ontmoet het toe Gert in 
Potchefstroom gestasioneer was en Gertie op Fochville gewoon het. 
Hulle is tussen 1931 en 1933 getroud is.  

 

Gert het in Mei 1929 by die Suid-Afrikaanse Polisie aangesluit. Nadat hy 
sy opleiding voltooi het, is hy op Port Nolloth gestasioneer. Daar is 
sprake dat hy ook verder in die destydse Suidwes-Afrika diens gedoen 
het. In 1931 word hy oorgeplaas na Potchefstroom en in 1933 na 
Pietersburg. In 1935 is hy na Heidelberg oorgeplaas en doen hy ook 
diens te Devon en Trichardt. Blykbaar het hy ook te Bethal diens gedoen. 

 

Tydens die Tweede Wêreld-oorlog bied Gert hom aan as vrywilliger en 
word op 25 Junie 1940 op aktiewe diens geplaas. Hy dien in die Eerste 
Suid-Afrikaanse Polisie Infanteriebrigade. Op 8 Junie 1941 gaan hy aan 
boord van die SS Mauritania en vertrek hulle na die Midde-Ooste. Hy is 
in Desember 1941 in Suez en dien in die westelike woestyn. Op 15 Junie 
1942 ontplof 'n bom naby hom en is hy gewond. Hy het veelvuldige 
kneusplekke opgedoen asook 'n gebreekte been in sy hand en beserings 
aan die regterknie en die voorkop. Hy word per hospitaalskip afgevoer 
na 'n hospitaal. Hy is as vermis en moontlik krygsgevangene geneem 
aangegee, maar is toe opgespoor as gewond. Op 23 September 1942 
vertrek hy terug na Suid-Afrika en is weer op 10 Oktober 1942 in 
Durban. Hy word op 23 November 1942 ontslaan uit aktiewe diens en 
keer terug na sy polisiewerk. Hy het gedien vir twee jaar en 153 dae. Die 
medaljes wat hy ontvang het, is die Afrika-ster, Afrika Diensmedalje en 
die 1939 - 1945 Ster

30
. 

 

Terug in die SA Polisie is hy blykbaar op Balfour geplaas, want daar is 
rekord dat hy in 1947 daar gestasioneer was.  Daar ontvang hy  ŉ 
medalje vir getroue diens na 18 jaar diens. Die koerantknipsel waarin die 
gegewens voorkom, is ongelukkig nie gedateer nie. ‘n Bron word ook nie 
aangedui nie. Dit wil voorkom asof dit omstreeks 1947 moes gewees 
het.  Gert het sy polisiewerk eers te perd gedoen en later met ŉ 
motorfiets met ŉ syspaan. 

 

Destyds kon lede van die polisie aftree vanaf ouderdom 45 jaar. Dit word 
vermoed dat Gert in 1952 afgetree het. Hy tree toe in diens van die 
Balfour Munisipaliteit as verkeersbeampte. 

 

In 1956 het Gert attestasie van die Gereformeerde Kerk Heidelberg Tvl. 
ontvang na Randfontein

31
. Dit kan dus in 1956 wees dat hy by ŉ myn aan 

die Wes-Rand begin werk het in die sekuriteits-afdeling. In die vroeë 
1970’s het hy afgetree, waarskynlik 1972 toe hy 65 jaar oud was. 

 

In Gert se weermagrekords is daar gegewens oor hom, soos wat hy in 1940 was,  aangeteken. Hy was 1.75 
meter lank, sy borsmaat was 89 cm, hy het 78,5 kg geweeg, sy gelaat was donker, sy oë grys en sy hare bruin

32
.  

 

Gert as kind 

 

ŉ Jong Gert 

 

Gert as polisieman 

Gert het met groot entoesiasme met sy duiwe 
geboer waar hy ook al gekom het. Hy kon ure in 
die duiwehokke deurbring. Hy het ook aan 
wedvlugte deelgeneem. Toe hulle seun, Rudi, 
gebore is, het hy met ŉ briefie per duif aan sy 
ouers daarvan laat weet. Hy het ook per duif ŉ 
boodskap aan hulle gestuur toe Gertie in ŉ 
stadium baie siek was. Hy was ook baie lief vir 
visvang. 

 

Uit sy loopbaan is dit duidelik dat Gert te Port 
Nolloth, Potchefstroom, Pietersburg, 
Heidelberg, moontlik Devon en Trichardt, 
Balfour en aan die Wes-Rand gewoon het . Dit 
is nie duidelik wanneer Gertie by hom 
aangesluit het  nie, maar hulle was reeds 
getroud toe hy hom as vrywilliger aanmeld in 
Junie 1940 

33
. 

 

Gert bly tot 1956 lidmaat van die 
Gereformeerde Kerk Heidelberg Tvl. en vertrek 
toe na die kerk in Randfontein. Gertie het 
blykbaar met hul troue oorgegaan na die 
Gereformeerde Kerk. Later jare was Gert ŉ 
ouderling vir ŉ tydperk. 

 

Blykbaar het hulle in ŉ stadium ook op Bethal 
gewoon. Rina Kuun het vertel dat hulle ŉ 
dubbelverdiepinghuis gehad het, met ŉ 
bobbejaan in die agterplaas. Sy vertel dat Gert 
baie lief was vir kinders en baie met haar 
gespeel het. Soveel so dat sy op Bethal op die 
stoeptrappies vir hom gesit en wag het dat hy 
van die werk af moet kom.

34
 

 

In ŉ stadium het hulle ook op Eendracht 
gewoon. Ná sy aftrede het Gert ŉ huis gekoop 
te Erf 475,  Lorentzstraat, Eendracht, Dist. 
Nigel.

35
 Daar het hy en Gertie gewoon en het 

Gertie se suster Jo saam met hulle gewoon.  Jo 

    

SA Polisie Getroue Diens Afrika-ster 1939 – 1945 Ster Afrika Diensmedalje 

       

Berig oor medalje vir getroue diens 

 

Gerrie en Gertie voor die duiwehok 

is daar oorlede. Gert het voortgegaan met sy duiweboerdery en Gertie het vrugte ingelê, gebak en ŉ groot tuin 
uitgelê.  

Gert het emfiseem opgedoen en is op 68-jarige ouderdom oorlede op 3 November 1975. Hy is begrawe te 
Eendracht. Gertie het by haar kinders Rudi en Marlene in Sabie gaan woon. Sy was vir 15 jaar ŉ weduwee. Sy is 
te Sabie oorlede op 24 November 1990 en is daar begrawe. 

 

 

Gert en Gertie het 14 jaar gewag vir hulle enigste kind, 
Roelie of Rudi genoem. Sy genealogiese gegewens is soos 
volg:  

 

j1 DU PREEZ, Roelof Johannes: *Heidelberg Tvl. 19.2.1944; 
†Nelspruit 26.4.2008. #As gestrooi in Kruger Nasionale 
Wildtuin 

x BOTHA, Marlene: *Brakpan 14.12.1949. Dogter van 
William de Beer BOTHA en Winifred Gertrude VAN DER 
WALT. 

÷ 12.5.2000 

 

 

 

Binneblad van die Statebybel van Gerrie se Oupa Gerhardus du Preez. Gerrie erf hierdie Bybel en gee dit aan 
sy seun Rudi, wat dit op sy beurt aan die skrywer gee 

 

Rudi en Marlene op hul troue 

Johanna Jacoba du Preez (i2) (1909 – 2000) 

 

Oriëntasie 
 

Hannetjie du Preez is gebore op 18 Junie 1909 en is oorlede op 2 
Junie 2000 op negentigjarige leeftyd (90 jaar en 11 maande). 

 

Sy  trou op 29 September 1928 toe sy 19 jaar oud is met die 33-
jarige Nick Coetzee, gebore op 6 September 1895 en oorlede op 5 
Julie 1974 in die ouderdom van 78 jaar. 

 

Nick en Hannetjie was 45 jaar lank getroud. Een van hulle drie 
dogters is vroeg oorlede.  

 

Genealogiese gegewens 
 

DU PREEZ, Johanna Jacoba: *Heidelberg Tvl. 18.6.1909
36

; 
≈Heidelberg Tvl. GKSA   25.7.1909

37
 ; †Pietersburg 2.6.2000

38
; 

#Pietersburg. ID 090618 0029 08 2
39

 

 

x Heidelberg, Tvl. GKSA 29.9.1928
40

:COETZEE, Nicolaas Tjaart: 
*Dist. Heidelberg, Tvl. 6.9.1895

41
; ≈Heidelberg, Tvl. GKSA 

22.9.1895
42

; †Pietersburg 5.7.1974
43

; #Pietersburg. Seun van 
Nicolaas Tjaart COETZEE en Christina Hendrina VAN DER WALT. ID. 
950906 5004 00 5. 

 

Lewensloop  
 

Hannetjie is gebore op Heidelberg, Tvl. op 18 Junie 1909. Sy word 
in die Gereformeerde Kerk Heidelberg, Tvl. gedoop op 25 Julie 
1909. Die doopgetuies was haar oupa en ouma aan vaderskant, 
Gerhardus Stephanus Christoffel du Preez en Cornelia Maria 
Jansen van Vuuren. 

 

Hannetjie het skoolgegaan by die Laer Volkskool Heidelberg en die 
Hoër Volkskool tot St. 8. Sy het ‘n mooi stem gehad en is in sang 
afgerig deur Stephen Eyssen. Daar  was destyds nog baie min 
boeke in Afrikaans beskikbaar. Een van haar voorgeskrewe boeke 
in Vorm III (St. 8 of Graad 10) in 1926  was Trekkersweë van Totius.  

Hannetjie het voor haar troue in ŉ apteek in Heidelberg gewerk. Nick 
en Hannetjie trou op 29 September 1928 in die Gereformeerde Kerk 
Heidelberg Tvl. Na haar troue het Hannetjie met groot bekwaamheid 
die huishouding op die plaas bestuur. 

 

Nick is gebore in die Heidelberg Tvl. Distrik op 6 September 1895. Hy 
word gedoop in die Gereformeerde Kerk Heidelberg Tvl. op 22 
September 1895.  Die doopgetuies was Daniel Jakobus Elardus Erasmus 
en Maglina Margaretha Bronkhorst. Hy is vernoem na sy pa. Nick het 
op verskeie plase in die Standerton-omgewing grootgeword. Sy pa het 
hom leer lees en skryf. Hy was tussen 14 en 15 jaar oud toe hy vir die 
eerste keer skool toe is – die Irenedale Plaasskool tussen Sarel Celliers 
en Standerton. 

 

Nick was saam met sy ma, broer en susters in die konsentrasiekamp te 
Standerton tydens die Anglo-Boereoorlog

44
. Hulle kom op 17 Junie 

1901 in die kamp aan vanaf Grootgewaagd in die Ermelo Distrik. Later 
is hulle oorgeplaas na die kamp te Heidelberg Tvl. en kom daar aan op 
9 November 1901

45
. Die omstandighede in die kamp te Standerton was 

blykbaar baie swak en dit sou dus tot hulle voordeel gewees het om na 
die “beter” kamp te Heidelberg te gaan. 

 

Nick het, totdat hy afgetree het, op Joubertsvallei in die Standerton 
Distrik geboer. Dit was ŉ gemengde boerdery met mielies, beeste en 
skape. 

 

Nick was deel van die Ermelo Kommando nr. 2 vanaf 20 Oktober 1914 
tot 13 Desember 1914. Op sy ontslagsertifikaat is onder veldtogte 
aangedui “Rebellie”. Volgens die oorlewering in die familie het hy ook 
deelgeneem aan die inval van Suid-Afrika om die destydse Suidwes-
Afrika van die Duitsers te verower tydens die Eerste Wêreldoorlog.  

 

Hulle was tot ongeveer 1966 lidmate van die Gereformeerde Kerk 
Bethal en daarna lidmate te Pietersburg. Nic het as ouderling en diaken 
gedien. Hannetjie was vir ŉ tydperk voorsitter van die 
Sustersvereniging te Bethal. 

 

Hannetjie was besonder ingelig oor verwikkelinge in die kerkverband. 
Sy het ‘n verstommende kennis gehad van die bewegings van 
predikante toe sy redelik afgesonderd in Pietersburg op ŉ hoewe 
gewoon het. Sy het nie gehuiwer om haar mening uit te spreek nie. 
Met  haar kleindogter, Anneli (Willem en Vonkie se dogter) se troue, 
het die familie in Pietersburg oorgebly en saam die oggenddiens 
bygewoon. Die predikant was in volle swang met ŉ sterk 
veroordelende preek. Toe ons na die diens opstaan om uit te gaan, het 
sy kliphard gesê: “Nou het hy ons reguit in die hel in gepreek.” 

 

Hannetjie was baie lief vir lees en het in haar jong dae ŉ kers in ŉ 
blaker op haar voorkop gesit om in die aande te lees. Sy het ook baie 
goed gehekel en gebrei. 

 

 

 

Binneblad van Trekkersweë 

 

Nick (bo) en Hannetjie (onder). 

 

 

Hannetjie en Nick 

Nick was waarskynlik lid van die Ossewa-Brandwag tydens die Tweede Wêreldoorlog. Die OB het mense wat 
teen Suid-Afrikaanse deelname aan die oorlog gekant was, mobiliseer. Hannetjie was ŉ sersant in die Ossewa-
Brandwag en sy het vergaderings te Amajuba bygewoon. Dit was ŉ tyd van baie sterk gevoelens. In ŉ stadium 
het Nick iets oor die regering in Standerton gesê en is byna daaroor geïnterneer deur die regering. Nick was vir 
baie jare lid van die plaaslike Geloftefeeskomitee. Hulle het die Nasionale Party ondersteun en moes baie 
versigtig wees om nie in politieke gesprekke betrokke te raak  tydens kuiers by Roelf en Sarie nie. 

 

                    

Huwelik van Nick en Hannetjie 29 September 1928 

Die jongman links is onbekend. Tweede van Links is Johanna van Niekerk (geb. Deysel) 

(Die foto is voor Roelf en Sarie se huis in Heidelberg geneem.  Op die agtergrond  

is die ranke van die wisteria waarvan in hulle storie vertel is.) 

 

Hulle woon op die plaas Joubertsvallei tot c. 1965. 
Hulle dogter Vonkie en haar man Willem het by hulle 
ingewoon tydens hul laaste jare op Joubertsvallei. 
Daarna woon hulle vir ŉ kort rukkie in Bethal en 
verhuis toe in 1966 na Pietersburg saam met Willem 
en Vonkie by wie hulle vir die res van hul lewens 
inwoon. 

 

Hannetjie en Nick bring hul laaste jare deur in 
Pietersburg by Willem en Vonkie Dickinson. Terwyl 
Nick nog leef het hul op hoewe 2, Geluk, net buite die 
dorp gebly. Later het Hannetjie saam met hulle na die 
dorp getrek waar hulle te Dorpstraat 26 woon. 

 

Op 5 Julie 1974 sterf Nick en hy word begrawe in die 
Pietersburg begraafplaas. Hy was 78 jaar en 9 maande 
oud. 

 

Hannetjie leef vir meer as 25 jaar na Nick se dood alleen. Vanaf 1985 is sy en Loot die twee kinders  van Roelf 
en Sarie wat oorbly en het hul gereeld met mekaar kontak gehou. Na Loot se dood in 1997 bly sy alleen oor. 

 

Hannetjie aan die lees 

Hannetjie is op 2 Junie 2000 oorlede in die 
ouderdom van 90 jaar en 11 maande. Met haar 
afsterwe het ŉ geslag verby gegaan. Die gesin 
wat begin met die geboorte van haar pa Roelf op 
10 Desember 1877 kom so na meer as 122 jaar 
ten einde. 

 

 

 

 

 

Hulle het drie kinders gehad: Rina, Christina en 
Vonkie. Die kinders se genealogiese gegewens is 
soos volg: 

 

 

 

Hannetjie se 90ste verjaardag 

Rina Kuun, Hannetjie, Vonkie en Willem Dickinson 

 

COETZEE, Susara Catharina Johanna Magdalena: 
*Heidelberg Tvl. 28.10.1929, ≈Heidelberg Tvl. 
1.12.1929

46
.  

x Bethal  2.7.1949: KUUN, George Frederik: 
*Standerton  19.8.1928; †Amersfoort Dist. 
Wasbank 19.5.1991; #Standerton . Seun van Dawid 
de Villiers KUUN en Maria Aletta DE KLERK.  

 

 
Frikkie en Rina  

 Frikkie en Rina Kuun op hul troudag 

COETZEE, Christina Hendrina: *Heidelberg Tvl. c. 
1934/5

47
; †Heidelberg Tvl. Kinkhoes opgedoen op 12 

dae en oorlede 23 dae oud. #Heidelberg Kloof 
Begraafplaas. 

 

 

 

 

 

 

 

Beskadigde grafsteen van Christina 

 

 

 

 

 

 

 

 

 

 

COETZEE, Johanna Jacoba: *Heidelberg Tvl. 
5.6.1937. 

x Bethal 26.3.1960: DICKINSON, Willem 
Schalk Jacobus: *Dist. Potgietersrus 
Begemen 7.11.1932. Seun van Charles 
Hasting DICKINSON  en Hester Maria 
Petronella BOTHA. 

 

 

 

 

 

 

 

Willem en Vonkie Dickinson op hul troudag 

 



 

© R. J. du Preez                                           Roelf en Sarie du Preez 

 

447 

 

Huwelik van Willem en Vonkie Dickinson: Links: Nic en Hannetjie. Middel: (Oupa) Roelf 

 

  

Hannetjie en Rina Nick, Hannetjie, Rina en Vonkie (voor) 

Johannes Lodewyk du Preez       (i3) 

 (1911-1997) 
 

Oriëntasie 
 

Loot du Preez is gebore op 19 Julie 1911 en sterf op 27 September 1997 in die 
ouderdom van 86 jaar. Hy was ’n Staatsamptenaar. 

 

Hy trou, toe hy 28 jaar oud is, op 14 Desember 1939 met Martie van der Walt, 
26 jaar oud. Sy is gebore op 1 November 1913 en is oorlede op 17 Julie 1977 in 
die ouderdom van  63 jaar. 

 

Loot en Martie was 37 jaar lank getroud en het drie kinders gehad. Hulle het op 
verskeie plekke in Transvaal gewoon en gewerk. 

 

Genealogiese gegewens 
 

i3 DU PREEZ, Johannes Lodewyk: *Heidelberg Tvl. 19.7.1911
48

; ≈Heidelberg Tvl. 
GKSA 1.10.1911

49
; †Pretoria 29.9.1997

50
; #Centurion Begraafplaas, perseel 51, 

Blok E. ID-nommer 110719 5011 00 4. 

 

x Heidelberg Tvl. 14.12.1939: VAN DER WALT, Martha Johanna: *1.11.1913
51

; 
≈Boshof GKSA 11.1.1914

52
; †Pretoria 17.7.1977; #Centurion Begraafplaas 

19.7.1977. Dogter van Jacobus Johannes VAN DER WALT en Anna Maria 
VENTER. ID-nommer 131101 0012 00 3. 

 

Lewensloop 
 

Loot is op 19 Julie 1911 te Heidelberg Tvl. gebore en is op 1 Oktober 1911 in die 
Gereformeerde Kerk Heidelberg Tvl. gedoop. Die doopgetuies was sy oom 
Andries Johannes van der Walt en sy tante Martha Helena van der Walt. Hy is 
vernoem na sy Oupa Van der Walt.  

 

Hy gaan skool by die Laer Volkskool Heidelberg en die Hoër Volkskool. Hy 
matrikuleer in 1931. In 1933 vul hy sy sertifikaat aan met Latyn. 

 

Loot was lief vir sport, en hy speel rugby as vleuel vir die dorp se eerste span. Hy 
het ook tennis gespeel, geboks en was baie lief vir swem.  

 

Loot en Martie trou op 14 Desember 1939 in Heidelberg Tvl. in die huis van Loot se ouers. Baie jare later het ŉ 
dogter van ds. N H van der Walt, wat hulle getrou het, vertel dat Martie vroeër in ŉ motorongeluk betrokke 
was en as gevolg van die beserings het hulle besluit om in die huis te trou. 

Martie is vermoedelik op Biesiesfontein in die Boshof Distrik gebore op 
die 1ste November 1913. Sy is gedoop in die Gereformeerde Kerk Boshof 
op 11 Januarie 1914. Die doopgetuies was Johannes Anthonie en Hester 
Hendrina Venter – ŉ tante van haar en dié se man. Sy is blykbaar 
vernoem na ŉ Van der Walt-tante van haar wat gedurende die Anglo-
Boereoorlog in die konsentrasiekamp Oranjerivierstasie (Doornbult) 
oorlede is. 

 

Na 1916  het die gesin na Christiana verhuis. Hulle het naby die Vaalrivier 
gebly en daar geswem en baljaar. Dit was blykbaar ŉ baie hegte gesin en 
in latere jare het haar liefde vir haar broers en susters deurentyd na vore 
gekom. Martie matrikuleer aan die Hoërskool Christiana in 1931 en haar 
vakke sluit Duits, Wiskunde en Geskiedenis in. 

 

Sy het haar as onderwyseres bekwaam. Dit was ŉ kursus van drie jaar 
waarvan een jaar bestaan het uit Universiteitsvakke wat sy in 
Potchefstroom verwerf het. Daar was sy by die Potchefstroom 
Onderwyskollege. Daarna het sy die verdere twee jaar van haar Diploma 
te Heidelberg Tvl. voltooi. Op 5 Desember 1935 verwerf sy haar 
Transvaalse Onderwysersdiploma. Sy het korfbal gespeel – ook aan die 
Heidelberg Onderwyskollege. Later jare het sy skoolspanne afgerig. 

 

Ná  skool werk Loot in Detman se winkel in Heidelberg. Hy skryf in vir ŉ 
leerlingskap vir prokureur by die firma Viljoen en Meek, maar dit het nie 
uitgewerk nie. Dit is blykbaar in hierdie tyd dat Loot gedeeltes van Erf 80 
in Heidelberg bekom en verkoop

53
. Hy koop twee gedeelte van die erf op 

31 Augustus 1934 uit sy oom Danie van der Walt se boedel
54

 en verkoop 
dit weer op in 1935 en 1936. Ongeveer dieselfde tyd koop hy nog ŉ 
gedeelte van die erf en verkoop dit ook weer in 1935. 

 

Hy sluit daarna aan by die SA Polisie in 1936 en koop sy ontslag in 1938. 
Daarna werk hy by die Transvaalse Provinsiale Administrasie (TAP) as 
Buitebeampte, Provinsiale Inspekteur en Senior Provinsiale Inspekteur in 
Volksrust, Vereeniging, Lydenburg en Johannesburg. Ná ŉ ernstige 
motorongeluk in 1955 begin hy werk in die TAP se Departement 
Hospitaaldienste en hy tree daar af in 1971. 

 

Na Martie se dood in 1977 begin Loot as pensioenaris werk by die 
Departement van Onderwys en Opleiding. Hy skakel op 72-jarige 
ouderdom oor na ŉ deeltydse pos wat hy beklee tot in 1987. Hy was toe 
reeds 76 jaar oud. 

 

Martie begin haar onderwysloopbaan in Witpoortjie, naby 
Wolmaransstad. Sy het ook op Volksrust en Mondeor in Johannesburg 
skoolgehou. Vir baie jare het sy in Pretoria by die Laerskool Danville 
skoolgehou. Toe Loot in 1971 aftree het sy ook uitgetree. 

 

Loot en Martie was hul lewe lank lidmate van die Gereformeerde Kerk op 
die plekke waar hulle gewoon het. Loot lê op 13 April 1929 te Heidelberg 
Tvl.

55
 belydenis van geloof af en Martie op 10.9.1932 te Christiana

56
 Loot 

was op ŉ tyd diaken en  ouderling. 

 

 

ŉ Jong Martie 

 

Loot in 1939 

 

Hannes, Roelf en Anna Marie 

Agter: Loot en Martie 

Loot was lief vir tuinmaak en oral waar hy 
gegaan het, het hy in die tuine gewoeker. 
Ook sy seuns moes, toe hulle hul oud genoeg 
was, hul deel bydra. Op Volksrust het hy ŉ 
groot hoenderboerdery  gehad. Later was 
daar ŉ groot versameling wilde voëls.  

 

Hulle woon te Volksrust (1939–1949), 
Vereeniging en Vanderbijlpark (1949–1951), 
Lydenburg  (1951–1953), Mondeor in 
Johannesburg (1953–1956) en Villieria  in  
Pretoria (1956-1971). 

 

Na hul aftrede gaan woon Loot en Martie in 
Naboomspruit, tot 1974. Daarna – as gevolg 
van Martie se siekte – woon hulle saam met 
die seuns in Doringkloof (Centurion) vanaf 
1974 – 1981. In 1981 trek Loot saam met sy 
seun Hannes na Garsfontein, Pretoria, waar 
hy tot sy dood woon. Daar het Hannes en sy 
vrou Ineke Loot met groot liefde versorg. 

 

Martie het in die laat vyftigerjare borskanker 
opgedoen en ŉ mastektomie ondergaan. In 
die vroeg sestigerjare het die kanker weer 
teruggekom in haar lewer. Sy het 
chemoterapie ontvang, maar is op 17 Julie 
1977 oorlede en op Loot se verjaardag – 19 
Julie – begrawe. 

 

Loot was vir twintig jaar ‘n wewenaar, en het 
in hierdie tyd by Hannes en Ineke gewoon. 
Hy was baie aktief, het nog gewerk soos 
reeds vertel en het ook voortgegaan om in 
die tuin te werk. Hy het goeie gesondheid 
geniet. 

 

Vroeg in September 1997 het hy ŉ 
hartaanval gekry en is in die hospitaal 
opgeneem. Nadat hy ontslaan is was hy tuis 
in die bed toe hy op 29 September 1997 aan ŉ 
tweede hartaanval sterf. 

 

 

 

 

 

 

 

 

 

 

Loot en Hannes in die tuin in Villieria 

 

Loot en Martie met Spokie: Naboomspruit c. 1973 

Loot en Martie het drie kinders gehad: Roelf, Anna Marie en Hannes. Hulle genealogiese gegewens is soos volg: 

 

 

 

 

 

 

j1 DU PREEZ, Roelof Johannes: *Volksrust 
13.12.1940. 

x Pretoria 17.6.1978: STEENKAMP, Alida: 
*Groblersdal, 27.1.1954. Dogter van Hendrik 
Stephanus STEENKAMP en Maria Gertruida 
Jacoba JANSE VAN RENSBURG. 

 

 

 

 

 

 

j2 DU PREEZ, Anna Marie: *Volksrust 4.11.1946. 

x Pretoria 28.6.1968: VAHRMEIJER, Gertjan: 
*Zoeterwoude Nederland 22.3.1945. Seun van 
Theunis Marie VAHRMEIJER en Jannetje 
DOLISLAGE (immigrante vanaf Nederland). 

 

 

 

 

 

 

j3 DU PREEZ, Johannes Lodewyk: *Volksrust 
26.8.1948. 

x Pretoria 25.2.1977 : LINDHOUT Clasina Jacoba: 
*Pretoria 19.11.1951. Dogter van Marinus 
LINDHOUT en Clasina Jacoba HOUWELING 
(immigrante vanaf Nederland). 

Rudolf Johannes du Preez (i4) (1919 – 1975) 

 

Oriëntasie 
 

Rudolf Johannes (Rol) du Preez is gebore op 2 September 1919 en is 
oorlede op 5 Desember 1975  in die ouderdom van 56 jaar.  

 

Hy trou op 26 Junie 1946 op 26-jarige leeftyd met Anna Adriana van 
Zyl (Annette), 19 jaar oud. Sy is gebore op 27 Mei 1927 en is oorlede 
op 14 November 2002 in die ouderdom van 75 jaar. 

 

Hulle was 29 jaar getroud, het twee dogters gehad en vir die duur van 
hul huwelik te Ermelo en Pietersburg gewoon. 

 

Annette trou weer in 1977 met Herman Botha.  

 

Genealogiese gegewens 
 

i4 DU PREEZ, Rudolf Johannes: *Heidelberg Tvl. 2.9.1919
57

; 
≈Heidelberg Tvl. 5.10.1919

58
; †Pietersburg 5.12.1975

59
; #Pietersburg. 

ID 190902 5005 00 1. 

 

x Ermelo 26.6.1946: VAN ZIJL, Anna Adriana: *Johannesburg 
27.5.1927; †Klerksdorp 14.11.2002. #Klerksdorp. Dogter van Casper 
Daniel VAN ZIJL en Maria Magdalena NEETHLING.   

[Anna Adriana van Zijl trou weer: 

 xx 18.9.1977: BOTHA, Hermanus Johannes: *25.7.1913.] 

 

Lewensloop 
 

Rol is op Heidelberg gebore op 2 September 1919 en het daar 
grootgeword. Hy is vernoem na sy pa wat later aandui dat die “Rudolf” 
in plaas van “Roelof” ŉ klerklike fout by die registrasie van Rol se 
geboorte was. Die stelling word versterk daardeur dat sy naam in die 
Doopregister as Roelof Johannes weergegee word. Hy is gedoop in die 

Gereformeerde Kerk, Heidelberg Tvl. op 5 Oktober 1919. Die doopgetuies was sy oom en tante Albert Johannes 
Barend Deysel en Johanna Jacoba van der Walt. 

 

Rol het matrikuleer aan die Hoër Volkskool te Heidelberg in 1936
60

. Hy studeer aan die Universiteit van 
Potchefstroom en die Heidelberg Onderwyskollege en verwerf sy Transvaalse Onderwysersdiploma. Dit was ŉ 
kursus van drie jaar waarvan een jaar bestaan het uit universiteitsvakke en ŉ verdere twee jaar uit opleiding by  

ŉ onderwyskollege. Volgens die 
lidmateregister van die Gereformeerde 
Kerk Heidelberg, is op 20 April 1935 
attestasie na Potchefstroom aan hom 
gegee en is sy attestasie weer terug in 
Heidelberg op 17 Augustus 1937

63
. Dit is 

dus moontlik dat hy in 1935 met sy 
opleiding in Potchefstroom begin het. In 
1938 was hy ŉ student aan die Heidelberg 
Onderwyskollege

64
. Hy het dus heel-

waarskynlik sy opleiding in 1938 of 1939 
voltooi.  

 

Annette is op 27 September 1927 gebore. 
Sy het groot geword op haar ouers se plaas 
De Goedehoop in die Ermelo Distrik. Die 
plaas was aan die Vaalrivier geleë en tussen 
Ermelo en Amersfoort. Sy het groot geword  

in ‘n gesin waar politiek hoog op die agenda was en haar pa was in ŉ 
stadium ŉ Senator. Sy het op Ermelo St. 8 voltooi en toe ŉ 
handelsmatriek verwerf.  

 

Daarna het sy by die Johannesburgse Tegniese Kollege ŉ sekretariële 
kwalifikasie verwerf. 

 

Annette het ŉ hele aantal sangeksamens afgelê, onder andere by 
UNISA. Sy kon mooi sing en het, onder andere, op troues opgetree. 
Sy kon ook klavier op gehoor speel. Sy het ver van die skool gewoon 
en kon nie baie aan sport deelneem nie, maar het korfbal gespeel. 

 

Rol het vanaf 1941 aan die Wes-Rand onderwys gegee. Op 18 
Oktober 1943 word attestasie afgegee na Ermelo

65
 en hy moes dus 

teen 1943 op Ermelo begin skoolhou het. Daar is hy onderwyser aan 
die Laerskool Van der Merwe. Hy was ook Superintendent van ŉ 
seunskoshuis en later vir twaalf jaar van die Uitkomst Koshuis. 

 

In Julie 1960 aanvaar Rol die pos van adjunkhoof by die Laerskool 
Pietersburg-Noord. Hy kry daarna bevordering as eerste adjunkhoof 
na die Laerskool Pietersburg-Suid. Toe die Laerskool Pietersburg-Oos 
gebou is, is hy gesekondeer om die skool te begin en in 1973 word 
hy hoof van die skool waar die saal ook na hom vernoem is.  Hy bly 
aan by die skool tot sy dood in 1975. 

 

Annette het by die Landbank in Ermelo en Pietersburg gewerk en 
was bekend as ŉ bekwame werker. Na Rol se dood het sy by die 
Landbank in Pretoria gewerk en was daar die privaatsekretaresse 
van die Hoofbestuurder van die bank. 

 

Op 25 Junie 1946 trou Rol en Annette op Ermelo. Rol se suster 
Hannetjie se dogter, Rina Kuun (gebore Coetzee) was een van die 
strooimeisies en sy broer Dries een van die strooijonkers.  

 

 

Rol en Annette se troue: Rol se broer Dries
61

, mej. Buhrman
62

, 
Rol, Annette, Rol se susterskind Rina (Kuun) en Onbekend 

 

Rol as atleet 

Rol was baie lief vir sport. Reeds op Onderwyskollege het hy op 
26 Maart 1938 ŉ rekord opgestel in die 440 treë (51.2 sek.), wat 
vir baie jare nie oortref is nie.  Hy het ŉ spesiale diploma in 
gimnastiek verwerf. Hy het ook by die skole waar hy gewerk het 
by tye rugby, stoei en boks afgerig.  

 

Soos die ander Du Preez-seuns het hy ook met duiwe geboer en 
wilde voëls versamel en aangehou. Hy was ook baie lief vir 
musiek en het klavier gespeel. Hy het ŉ groot plateversameling 
van veral klassieke en ligte klassieke musiek gehad. Hy het baie 
gelees. Dikwels het hy vieruur in die oggend opgestaan en voor 
werk ŉ boek klaar gelees. Meesal was dit speurverhale. Hy het 
ook in die Afrikaanse digkuns belanggestel.  Hy was baie handig 
en het al die ingeboude kaste in hul huis in Pietersburg te 
Pleinstraat 103, gemaak. Annette het baie naald- en breiwerk 
gedoen. 

 

Rol en Annette was lidmate van die Nederduits-Gereformeerde 
Kerk. Rol lê op 20 April 1938 belydenis van geloof af in die 
Gereformeerde Kerk Heidelberg

66
. Op 19 Oktober 1948 bedank 

Rol die Gereformeerde Kerk
67

 en gaan oor na die NG Kerk. Hy 
het vir ŉ tydperk as ouderling gedien.  

 

Rol het longkanker opgedoen en is oorlede op 5 Desember 
1975. Annette het eers in die huis in Pietersburg  aangebly, 
maar het toe na ŉ paar maande na Pretoria getrek, waar sy 
gewerk het, soos reeds vertel. 

 

Op 18 September 1977 is Annette getroud met Herman Botha. 
Hy het in Marico grootgeword in ŉ gesin van 13 kinders. 

 

Herman was voorheen getroud met ŉ Italiaanse vrou, wat 
oorlede is. Hy was vroeër werksaam in die Departement van 
Buitelandse Sake en was, onder andere, vir ŉ aantal jare 
werksaam in Italië.  Na sy aftrede is hy terug na Suid-Afrika. Hy 
was verskeie tale magtig, onder andere Duits, Portugees en 
Italiaans. 

 

Hulle woon eers in Pretoria en trek toe na Pietermaritzburg. 
Daarna gaan woon hulle in Klerksdorp. Na Herman se dood het 
Annette in Klerksdorp aangebly. Sy was baie aktief in die kerk  
aldaar, maar was baie alleen met al haar bekendes en familie 
ver van haar.  Op 14 November 2002 sterf sy en is begrawe in 
die Klerksdorp begraafplaas. 

 

 

Rol (bo) en Annette (onder) 

 

 

Ongedateerde koerantberig na Rol se 
dood 

 



 

© R. J. du Preez                                           Roelf en Sarie du Preez 

 

455 

 

               

Herman en Annette op hul troudag 

 

 

Rol en Annette se twee dogters is Daleen en Ina. Hulle genealogiese gegewens volg hieronder. 

 

  

j1  DU PREEZ, Maria Magdalena: *Ermelo 15.9.1947. 

x Pietersburg 5.9.1970: VAN VUUREN, Gerhardus 
Stephanus Jansen: *Johannesburg 29.3.1948. Seun 
van Johannes Arnoldus Jansen VAN VUUREN en 
Riana BOTHA.  

÷ Pretoria 12.1999. 

j2 DU PREEZ, Susara Catharina: *Ermelo 2.6.1952. 

x Pietersburg 1.7.1972: VAN DYK, Thomas Andries: 
*Johannesburg 11.7.1948. Seun van Thomas Andries 
VAN DYK en Johanna Vogelina VAN ROOYEN. 

Andries Johannes du Preez       (i5) 

 (1921 – 1985)  
 

Oriëntasie 
 

Dries du Preez is gebore op 11 Desember 1921 en sterf op 11.6.1985 
in die ouderdom van 63 jaar. Hy het in myne gewerk. 

 

Toe Dries 26 jaar oud is, trou hy in 1947 met Bettie Kruger wat 18 
jaar oud was. Sy is gebore op 6 Desember 1929 en oorlede op 
12.4.1986 in die ouderdom van 56 jaar. 

 

Hulle was 37 jaar lank getroud, het twee kinders gehad en het op 
verskeie  plekke in Transvaal gewoon. 

 

Genealogiese gegewens 
 

i5 DU PREEZ, Andries Johannes: *Heidelberg Tvl. 11.12.1921
68

, 
≈Heidelberg Tvl. 8.1.1922

69
;  †Westonaria 11.6.1985. # Westonaria. 

ID 211211 5010 00 2. 

 

x Heidelberg Tvl. 20.12.1947
70

: KRUGER, Elizabeth Catharina Maria: 
*Heidelberg Tvl. Dist. 6.12.1929

71
; ≈Heidelberg Tvl. 20.4.1930; 

†Westonaria 12.4.1986
72

. #Westonaria. Dogter van Hendrik 
Bernardus KRUGER en Johanna Jacoba BRITS

73
. ID 328 631133 W.  

 

Lewensloop 
 

Dries is te Heidelberg Tvl. gebore op 11 Desember 1921. Hy is 
gedoop in die Gereformeerde Kerk Heidelberg Tvl. op 8 Januarie 
1922. Die doopgetuie was sy oom aan moederskant, Danie van der 
Walt. Dis nie seker na wie hy vernoem is nie, maar hy het dieselfde 
name as sy oupagrootjie en sy een oom aan moederskant. Dries 
ontvang sy opleiding tot st. 8 aan die Hoër Volkskool Heidelberg. 
Daarna doen hy ŉ vakleerlingskap en kwalifiseer as loodgieter. 

 

Bettie is in die Distrik Heidelberg Tvl. gebore op 6 Desember 1929 en is gedoop te Heidelberg Tvl. op 20 April 
1930. Die doopgetuies was Benjamin Johannes Smith, Elizabeth Antonina Smith, Maria Elizabeth Kruger en 
Christiaan Pieter Brits Kruger. Sy het dieselfde name as haar ouma aan vaderskant. Sy was nog baie jonk toe 
haar pa oorlede is. Sy het op haar ouers se plaas  in die Heidelberg Tvl. Distrik gewoon en moes baie hard daar 
werk. Sy het st. 6 voltooi. 

Dries se het hom bekwaam as loodgieter by die Sub-Nigel goudmyn. Na 
die verlies van die gebruik van sy een arm kon hy nie meer 
loodgieterswerk doen nie en hy is oorgeplaas na die 
goudreduksiewerke. Daar werk hy tot 1968, waarna hy oorgeplaas is na 
die Kloof Goudmyn. Daar werk hy totdat hy aftree in 1984. Altesaam 
was hy 44 jaar in diens van Goldfields. 

 

Die aand van 20 Desember 1947, toe Dries en Bettie na hul troue op 
pad was na hul huweliksvakansie, was hulle in ŉ motorongeluk 
betrokke. Hulle was op die Johannesburgpad ongeveer 8 km buite 
Heidelberg. ŉ Motor met baie skerp ligte het van voor gekom. Dries het 
herhaaldelik sy motor se ligte geflits, maar die aankomende motor het 
nie sy ligte gedomp nie. Dries het teen die tyd stadig gery, maar is so 
verblind dat hulle van ŉ brug afgery het. Die motor het op sy dak 
beland. Dries se een arm was vergruis en Bettie is ook ernstig beseer.  

 

 

Aanvanklik is verwag dat Dries se linkerarm by die skouer geamputeer sou moes word. Na ŉ lang operasie is sy 
arm tog geheg. Hy moes egter vir die res van sy lewe ŉ armstut dra en het baie beperkte gebruik van sy arm 
gehad. 

 

 

Huwelik 20 Desember 1947 

Roelf en Sarie du Preez, Dries en Bettie, Johanna en Stefaans Grobler (Bettie se stiefvader) 

 

Bettie met Rudi 

Dries en Bettie was lidmate van die Gereformeerde Kerk. 
Dries lê op 25 April 1938

74
 te Heidelberg Tvl. belydenis van 

geloof af. Hy was ook te Heidelberg en Nigel ŉ diaken. 
Bettie het op die bestuur van die sustersvereniging gedien. 
Sy het met groot ywer gebak vir kerkverkopings. 

 

Na hul troue het Dries en Bettie by Dries se ouers 
ingewoon. Op 7 Julie 1949 koop Dries ŉ gedeelte van Erf 
80 te Heidelberg van sy pa en hy verkoop dit weer op 23 
Mei 1951 aan die Gereformeerde Kerk Heidelberg

75
. Dries 

erf in 1949 sy ouers se huis te Pretoriusstraat 5, 
Heidelberg. Hy moes daarvoor £100 aan elkeen van sy drie 
broers en suster uitbetaal. Hy onderneem ook om aan sy 
pa vir die res van sy lewe ŉ kamer in die huis beskikbaar te 
stel. Hulle woon in die huis tot 1956 en dit word  23 Mei 
1957 oorgedra na ŉ nuwe eienaar

76
. 

 

Daarna woon hulle in 
Mynhuis 23, C-Skag, 
Sub-Nigel, Nigel.  In 
1968 verhuis hulle na 
Westonaria waar 
hulle in ŉ mynhuis 
woon. Kort voor Dries 
se aftrede het hulle in 
ŉ woonstel in 
Westonaria gaan 
woon.  

 

 

 

Dries het klavier 
gespeel totdat hy die 
gebruik van sy een 
arm verloor het. Die 
verlies van die gebruik 
van sy linkerarm het 
Dries se moontlikhede 
om dinge aan te pak, 
beperk. Hy het as 
stokperdjie begin 
borduurwerk doen 
met die hulp van 
Bettie en het heel 
bekwaam daarmee 
geraak. 

 

 

 

 

Dries het ŉ aftrede van slegs 11 maande gehad. Hy is op 11 Junie 1985 oorlede. Hy het ŉ aantal hartaanvalle 
gehad voor die finale een wat sy lewe kos. Hy was 63 jaar oud. 

 

 

Dries en Bettie met Rudi en Hantie 

 

ŉ Koerantberig oor Dries 

Bettie bly aan in die woonstel in Westonaria. Minder as ŉ jaar na Dries se dood is sy oorlede op 12 April 1986. 
Sy was 56 jaar oud. Sy is geopereer om dele van haar dunderm te verwyder en twee dae na haar operasie het ŉ 
bloedklont haar lewe geneem. Hulle is albei in Westonaria begrawe. 

 

Hulle twee kinders is Roelof (Rudi) en Hantie. Hulle genealogiese gegewens in hierdie stadium is soos volg: 

 

 

 

 

 

 

 

 

j1 DU PREEZ, Roelof Johannes: 
*Heidelberg Tvl. 28.8.1950. 

x Vanderbijlpark 16.3.1974: LESAR, 
Charmaine: *Pretoria 6.6.1955. Dogter 
van Jan Harms Philippus LESAR en 
Caroline Johanna VAN NIEKERK. 

 

 

 

Foto: 

Dries en Bettie, Rudi en Charmaine, 
Charmaine se stiefma Anna en haar pa 
John Lesar 

 

 

 

 

 

j2 DU PREEZ, Johanna Jacoba: * 
Heidelberg Tvl. 21.9.1955. 

x Westonaria 12.2.1977: DU TOIT, 
Philippus Andreas Petrus: * Delareyville 
28.1.1952. Seun van Wynand Sarel DU 
TOIT, *27.4.1914 en Hester Sophia 
LABUSCHAGNE. 

